
                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                   

 

 

 

 

 

 

 

 

 

 

 

 

 

 

 

 

 

 

 

 

ՏՐԱՄԱԲԱՆԱԿԱՆ 

ԽՆԴԻՐՆԵՐ  ՊԱՏԱՆԻ  

ՀԵՏԱԽՈՒՅԶԻ ՀԱՄԱՐ 

Ս․ ՖԵԴԻՆ 

6+ 



1․ Նամակ Բուլդոզերին 

Դեկտեմբերի  31-ը  Բուսլյան անցկացրեց ոստիկանության բաժանմունքում: Երբ արդեն վերջացրել 

էր բոլոր գործերն ու պատրաստվում էր գնալ տուն` Ամանորը դիմավորելու, դուռը բացվեց և 

շնչակտուր ներս մտավ բանդապահներից մեկը:  

-Պետք է շտապ վերակոդավորենք այս նամակը, -դռան շեմից դեռ առաջ չեկած` նա հայտնեց 

Բուսլյային` նրան տալով թուղթը,  - այն հենց նոր մեր մարդիկ գտան։ Նամակը նախատեսված է 

<<Բուլդոզեր>> մականունով վտանգավոր հանցագործի համար: Բայց մենք չենք կարողանում 

հասկանալ, թե ինչ է այնտեղ գրված:  

-Տու՛ր ինձ, հիմա կտեսնենք, -ասաց Բուսլյան և բացեց նամակը: Հինգ րոպե անց  նա տեղից վեր 

թռավ և ասաց․  

-Ես հասկացա, ՇՏԱՊ ուժեղացրեք Բուլդոզերի  վերահսկողությունը, նա կարող է փախչել: 

 Ինչու՞ Բուսլյան նման եզրակացություն արեց, և ի՞նչ էր գրված նամակում: 

 

 



2․ Բանկի կողոպուտ 

<<Վստահելի>> բանկի  անվտանգության  ազդանշանը  հնչեց ուղիղ կեսգիշերին: Հենց նույն պահին 

դեպքի վայր մեկնեց օպերատիվ խումբը ոստիկանության հրամանատար Բուսլյայի հետ միասին: 

Հասնելով բանկ` նրանք տեսան, որ բանկի դռները բաց են, իսկ մոտակայքում գտան կասծակելի մի 

մարդու, ով կույր էր։ Վերջինս արագ փորձում էր հեռանալ դեպքի վայրից: Նրան  տարան բաժին, 

չնայած, որ վերջինս երդվում էր, որ ոչ մի կապ չունի կողոպուտի հետ և պարզապես անցնում էր 

այդտեղով: Այդուհանդերձ, ուշադիր զննելով  այդ մարդուն, Բուսլյան հրամայեց ձերբակալել նրան։ 

-Այս մարդը կույր չէ,- բացատրեց նա իր օգնականներին: 

Ինչու՞ նման եզրակացություն արեց Բուսլյան: 

 

ՎՍՏԱՀԵԼԻ ԲԱՆԿ 



 3․ Գողը  

Ուշ երեկոյան մի անհայտ հացագործ հաձակվել էր դրսում զբոսնող տատիկի` Եվպատորիա 

Ֆեոդոսևնայի վրա և գողացել էր նրա պայուսակը:  Տատիկի բղավոցներին արագ արձագանքեցին 

ոստիկանները և արդեն մի քան րոպե անց ձերբակալեցին երեք կասկածյալների: Հաջորդ օրը 

տատիկին հրավիրեցին բաժին, որպիսի ասի, թե այդ երեքից, ովքեր էին հանցագործները:  

Բուսլյան դիմեց տատիկին` խնդրելով  օգնել հետաքննությանը և ասել, թե այդ երեք 

տղամարդկանցից, ով էր երեկ իր վրա հարձակվել: 

- Օ՛յ, ճիշտն ասած չգիտեմ, - ասաց տատիկը, - մութ էր, հիշողությունս էլ տարիքի հետ 

վատացել է: Բայց մի բան հաստատ եմ հիշում․ այդ հանցագործի մազերը կա՛մ սև էին, կա՛մ  

կարմրավուն, իսկ տաբատը՝ կա՛մ խորանարդերով, կա՛մ գծավոր: 

- Այդքանը բավական է, -ասաց Բուսլյան, դա այս տղամարդն է:  

Ո՞ւմ ի նկատի ուներ Բուսլյան: 

 



4․ Վերջին ծովահենը 

Երբ մահացավ ռուս ծովահեն Ջոն Խապանկինը, բոլորը` թե’ հանցագործները, թե՛’ 

հետախույզները շտապեցին փնտրել նրա կողմից գողացված հարստությունը: Հանցագործ-

ծովահենները, փնտրում էին այն, որպիսի կարողանան դրանով ապրել, հետախույզները, որպիսի 

վերադարձնեն ոսկիները տերերին: Հետախույզների  բախտն ավելի շատ բերեց․ նրանք գտան  մի 

նամակ, որտեղ գազանանոցի հատակագիծն էր և մի տարօրինակ ծածկագիր` Ջոնի ձեռքով 

գրված: Ծածկագրում ասվում էր, որ գանձերը թաքնված են այն կենդանու վանդակի տակ, որը  

թաքնված է համբուրգերի մեջ:   

-Ա՛յ քեզ խնդիր,- քթի տակ մրթմրթաց Բուսլյայի օգնականը` սերժանտ  Գրիզլին, - հիմա մի տարի 

կմտածենք` փորձելով գուշակել այս հիմար հանելուկը: Իսկ միգուցե համբուրգեր բերեմ և այն  

մասերի՞ բաժանենք, հաստատ էնտեղ կգտնենք հուշումը:  

-Ո՛չ, ո՛չ, իրական համբուրգերը մասերի բաժանել պետք չի, ես հասկացա, թե որ կենդանու մասին 

է խոսքը:  

Այդ դեպքում որտե՞ղ է թաքցրել իր հարստությունները ծովահենը: 

 

 

 

 

 

 

 

 

 

 

 

 

  

 

 



5․ Հանցագործ եղբայրները 

Քաղաքի ամենավտանգավոր հանցագործները Տոլյա Այո և Տոլյա Ոչ եղբայրներն էին:  Եվ հենց 

նրանցից մեկին էր կասկածում  Բուսլյան մի հսկայածավալ կողոպուտի մեջ, որը տեղի էր ունեցել 

մանկական խաղալիքների խանութներից մեկում: Ուղիղ մեկ ամիս որոնումներից հետո, նրան 

հաջողվեց բռնել եղբայրներից մեկին: Սակայն խնդիրը նրանում էր, որ եղբայրներն այնքան նման 

էին միմյանց, որ  հայտնի չէր, թե կոնկրետ որ մեկին են ձերբակալել: Միակ տարբերությունն այն 

էր, որ եղբայրներից մեկը` Տոլյա Այոն, միշտ ճիշտ էր խոսում, իսկ մյուսը` միշտ սուտ: Մի փոքր 

մտածելով` Բուսլյան նրան երկու հարց տվեց` 

- Դո՞ւ ես թալանել խանութը։ 

- Դու ունե՞ս եղբայր։ 

Երկու հարցին էլ Տոլյան պատասխանեց <<ոչ>>:   

-Ահա՛, բռնվե՛ց,- ուրախ ասաց Բուսլյան, - հիմա գիտեմ, թե ինչ է քո անունը, ու գիտեմ, թե ով է 

թալանել խանութը: 

Ինչպե՞ս նա իմացավ: 

 



6․ Տարօրինակ նկար 

Պատրաստվելով արդեն տուն  գնալ՝  Բուսլյան  մտավ իր գործընկեր սերժանտ Գրիզլիի սենյակ: 

Գրիզլին խոժոռված դեմքով  ինչ-որ նկար էր ուսումնասիրում, նրա դիմաց չորս տղամարդիկ էին 

նստած, իսկ  ձեռքին մի կնոջ նկար էր:  

-Սա ի՞նչ կին է, -հարցրեց Բուսլյան` նայելով նկարին: 

- Ես ինքս էլ չեմ հասկանում, հիմարություն է,- սերժանտը հիասթափված գցեց թուղթը սեղանին:  

Մենք հաստատ գիտենք, որ այս չորսից մեկը թալանել է ցուցահանդեսում ներկայացված 

խաղալիքները: Բայց թե կոնկրետ ով, չգիտենք: Եվ պատկերացնում եք, հենց նոր ոստիկանություն 

մի նամակ ուղարկեցին, այն ուղարկել է  կողոպուտի ժամանակ այնտեղ եղած վկաներից մեկը: Նա 

գրել է, որ կողոպուտի ժամանակ հասցրել է նկարել հանցագործին: Բայց ախր նկարում կին է 

պատկերած: Ոչինչ չեմ հասկանում: Երևի գժվել եմ:  

-Հանգստացեք, սերժանտ, ամեն բան կարգին է: Իսկ այս նկարով իրոք կարող ենք հասկանալ, թե 

ով է հանցագործը: Անհրաժեշտ է միայն…  

Ի՞նչ ի նկատի ուներ հետախույզը։ 

 



7․ Քաղցրակեր գողը 

Չնայած, որ անձրև էր տեղում, Բուսլյան դուրս եկավ դուրս` զբոսնելու: Ու միանգամից ինչ -որ 

մեկի բղավոցը լսեց:  

-Օգնեցե՛ք, թալանում են: 

 Մի քանի մետր վազելով` նա տեսավ մի ծերուկի, ով անհույս ձեռքերն էր  թափահարում: 

- Ի՞նչ է պատահել- շնչակտուր հարցրեց Բուսլյան: 

-Հենց նոր ինձ վրա մի հանցագործ հարձակվեց, ձեռքիցս վերցրեց տորթը, որով հյուր էի գնում ու 

փախավ:  

-Իսկ դուք կարո՞ղ եք վերհիշել, թե ինչ տեսք ուներ հացագործը- հարցրեց Բուսլյան: 

- Ոչ ես միայն հասցրեցի տեսնել նրա կարմրավուն մազերը:  

-Լավ, իսկ ո՞րր փախավ նա: 

-Այ այն սրճարան` փողոցի անկյունում գտնվող:  

-Լավ, այդքանը բավական է: Ուրախացավ հետախույզն ու վազեց դեպի այն փոքրիկ սրճարանը, 

որտեղ թաքնված էր քաղցրի սիրահար հանցագործը: Սակայն, մտնելով սրճարան, նա զարմացավ, 

քանի որ այցելուներից երեքն էլ կարմրավուն մազերով էին:  

Նրանցից ո՞վ է  հանցագործը,- մտածեց Բրուսլյան` ուսումնասիրելով երեքին էլ,- ահա՛, ես 

հասկացա, թե որն է նա, նա…>>:  Ո՞ւմ ի նկատի ուներ Բուսլյան: 

 



8․ Ուրվականի որս 

Շտանգենցիրկուլ ամրոցում  նոր ուրվական էր հայտնվել: Սկզբում այն իրեն լավ էր դրսևորում, 

այնպես, ինչպես մյուս ուրվականները` վախեցնում էր բնակիչներին, ինչ-որ ձայներ արձակում և 

այլն: Բայց ժամանակի ընթացքում այն աստիճանաբար սկսեց հանդգնել այն աստիճան, որ 

հայտվում էր  ոչ միայն գիշերային ժամերին, այլ նաև ցերեկային: Զբոսաշրջիկները, նրան 

տեսնելով, վախեցած փախուստի էին դիմում, իսկ ուրվականն ինքն իրենից գոհ-գոհ ծիծաղում էր: 

Որպիսի կարողանան հաղթել ուրվականին, ամրոցի տերերը հրավիրեցին Բուսլյային: Նա 

միանգամից հասկացավ, որ ավելի հեշտ կլինի բռնել ուրվականին այն ժամանակ, երբ այն 

մարդկային կերպարանք է ընդունում: Մի քանի գիրք կարդալով այդ ամրոցի ուրվականների 

մասին՝ Բուսլյան իմացավ, որ նրանք բավական թափթփված են, ու ամեն անգամ մարդկային 

կերպարանք ընդունելով` մեկ գլուխն են թարս դնում, մեկ ականջներն են մոռանում մարմնագույն 

դարձնել և այլն: Այդ ժամանակ Բուսլյան  որոշեց գնալ ամրոց` հերթական զբոսաշրջիկների  

խմբին հետևելու և նրանց մեջ ուրվականին գտնելու: Մի քանի րոպե անց նա շշնջաց․ 

- Ահա նա` ուրվականը: Ո՞ւմ ի նկատի ուներ Բուսլյան: 

 



9․ Կրիայի փախուստը 

Կեսօրին ոստիկանական գրասենյակում զանգ հնչեց:  

-Շտապ եկե՛ք, քաղաքային գազանանոց,- բղավեց ինչ-որ անհանգիստ ձայնով մեկը, - կորել է 

Չերրին` աշխարհի ամենածեր կրիան:  

Բուսլյան արագ գնաց գազանանոց: Առաջին հերթին նա հարցաքննեց հսիկիչին, ով պետք է հսկեր 

կրիային: 

- Ես մեղավոր չե՛մ- անմիջապես բղավեց հսկիչը: Մեկ ժամ առաջ բացել էի վանդակը, որպիսի 

այն մաքրեմ: Եվ հենց ադ պահին կրիան այնպիսի արագությամբ դուրս վազեց, որ անգամ 

չնկատեցինք: Մինչ ես ուշքի եկա, այն արդեն թաքնվել էր բույսերի հետևում:  

- Ինչ-որ հավատս չի գալիս, -մտածեց Բրուսլյան և գնաց հսկիչի տան մոտ։ 

- Ահա և Չերրին,- բղավեց նա՝ հենց այդ պահին տեսնելով կորած կրիային, ով քնած էր 

խոտերի մեջ: Ուրեմն հսկիչն էր գողացել այն, որպիսի հետո վաճառեր: Այդ դեպքում, 

ինչպե՞ս  կարելի է վերցնել կրիային, չէ՞ որ այն հսկում է մեծ շունը:  

Հինգ րոպե անց Բուսլյան կարողացավ վտանգը չեզոքացնել և հասնել կրիային: 

Ինչպե՞ս դա նրան հաջողվեց: 

 



10․ Կոզեմորդեր 

Ամեն տարի Պրոմոկաշկինո գյուղում անցկացվում է էքստրեմալ սպորտաձևերի մրցույթ: Եվ այս 

տարի էլ հավաքվել էին այստեղ առանց կանոնների  կռվողներ,  ճանճեր բռնողներ, երազում 

ցախավելով թռչողներ և այլն: Ամբողջ գյուղը պատրաստվում էր  միջոցառման բացմանը, երբ 

հանկարծ, ամենավերջին պահին,  հայտնի դարձավ, որ Պետրովնա տատիկի  տանը բնակվում է 

հայտնի հանցագործ Կոզեմորդերը: Ով պատրաստվում էր գողանալ չեմպիոնի մրցանակը` խոսող 

այծ Տանյային:  Որպիսի խանգարեն Կոզեմորդերին, տատիկի  տուն գնաց Բուսլյան:  Բայց այդ 

պահին, պատուհանից տեսնելով մոտեցող Բուսլյային, հանցագործը  հասցրեց թաքցնել հետքերը և 

անմեղ  զբոսաշրջիկի տեսք ընդունեց: Ուշադիր Բրուսլյան, այդուհանդերձ, կարողացավ սենյակում 

գտնել յոթ առակա, որոնք մատնեցին հանցագործի ով լինելը: 

Որո՞նք են այդ առարկաները: 

 

 



11․ Բարձրակրունկ կոշիկներ 

Ապրիլի մեկին ժամանակակից երաժշտության թանգարանում տեղի ունեցավ գողություն: Գողացել էին 

Էլվիս  Փրեսլիի հայտնի կոշիկները, որով նա ելույթ էր ունեցել իր վերջին համերգներից մեկի ընթացքում, և 

որն անգին մի բան էր իր երկրպագուների համար: Հայտնի էր, որ գողությունն իրականացվել էր 11:00 - 

11:15 ընկած ժամանակահատվածում:  Անվտանգության ազդանշանը, չգիտես ինչու չէր աշխատել և այդ 

պատճառով գողը հասցրել էր թաքնվել: Այդուհանդերձ կար երկու նկար, որոնք գաղտնի տեսախցիկներով 

հասցրել էին նկարել Էլվիսի երկրպագուները, ովքեր այդ ժամանակ սրահում էին: Ձախ կողմի նկարում 

երկրպագուները նոր մտնում են սրահ, աջ  կողմի նկարում՝ արդեն դուրս են գալիս: Ակնհայտ է, որ 

գողությունը նրանցից մեկն է արել։  Բուսլյան, ուշադիր նայելով նկարին, ասաց, որ գիտի, թե ով է  գողը: 

Ո՞ւմ ի նկատի ուներ նա: 

 

Մուտք 

Ելք 



12․ Ո՞վ ավելի բարձր ձիու ձայն կհանի 

Իգոգոբի անապատում խոսող ձիեր են ապրում: Ամեն տարի այստեղ մրցույթ է անցկացվում և 

որոշվում է, թե ով է ամենից բարձր ձայներ արձակում: Այս տարի ձիերից ավելի բարձ ձայն 

կարողացավ արձակել  5-րդ դասարանցի  Վասյա Դուբովը՝ Ռուսաստանից: Եվ հենց նրան էլ 

պետք է տային առաջին տեղի համար նախատեսված մրցանակը` թևավոր Պեգգի ձին:  Բայց 

ամեն բան այդքան էլ հեշտ չէր: Ձիերը չէին ցանկանում իրենց մրցանակը տալ և լրացուցիչ 

առաջադրանք ավելացրեին մրցանակը վերցնելու համար։ Ըստ այդ առաջադրանքի, հաղթողը 

պետք է գտներ հատուկ <<ձիային>> հանելուկի պատասխանը՝ << Նա ունի երկու գլուխ, վեց ոտք 

և մեկ պոչ>>: Ո՞վ է նա: Վասյան բարկացավ,  

-Ի՞նչ եք խոսում, այս ի՞նչ սուտ հանելուկներ են, նման բան չի կարող լինել:  

Հետախույզ Բուսլյան, ով այդ պահին այնտեղ էր, շշնջաց Վասյայի ականջին․ 

- Մի՛ շտապիր, դու ինքդ շատ անգամներ ես տեսել նրան: 

Ո՞ւմ ի նկատի ուներ հայտնի հետախույզը: 

 

 



13․ Հարձակում սարդի վրա 

Նիկակուսինսկ քաղաք հայտնի ռոք  խումբ էր եկել` տեղական գազանանոցում համերգներ տալու: 

Ուղիղ կեսգիշերին բեմ  դուրս եկավ խմբի լիդերը` Ջոնի Սարդը: Բայց նա դեռ չէր հասցրել անգամ 

ելույթ ունենալ, երբ բեմ դուրս եկավ  դիմակով մի մարդ, ով հարվածեց երգչի  դեմքին ու բղավեց` 

<<Ազատություն  գազանանոցի կենդանիներին>>: Սարդն ուշագնաց եղավ, համերգը 

դադարեցրեցին: Դետեկտիվ Բուսյային հանձնարարեցին բացահայտել գործը: Առաջին հերթին նա 

Սարդի այտից վերցրեց հանցագործի մատնահետքերը, հետո հիշեց, որ քաղաքում ինչ- որ 

խմբավորում կա` <<Մու-մու>>-ն, ովքեր զբաղվում են  կենդանիներին վանդակներից ազատ 

արձակելու խնդիրներով: Եվ այդ խմբավորման նշանաբանը հենց այն  արտահայտությունն է, որն 

ասել է դիմակավորը՝ երգչին հարվածելիս: Նշանակում է՝ դա արել էր խբավորման  անդամներից 

մեկը: Ուշադիր նայելով խմբավորման երեք անդամների նկարները` Բուսլյան հասկացավ, թե ով է 

հարձակվել երգչի վրա:  Ո՞ւմ նա ի նկատի ուներ: 

 

 

Սարդի այտի 

մատնահետքը 



14․ Նվեր չի լինելու 

Անգամ ամենահզոր հետախույզները երբեմն սխալվում են: Եվ հենց այդպես էլ մեր Բուսլյան մի օր 

հայտնվեց  մի ծուղակում, որը նրա համար պատրաստել էր Կարճահասակ Մոնգը` 

ամենասարսափելի հանցագործը: Նրան հաջողվեց պատանդ վերցնել Բուսլյային և իր 

հավատարիմ ընկեր սերժանտ Գրիզլիին: Մոնգը հրամայեց իր օգնականներին Բուսյային և 

Գրիզլիին  կապել իր տան բակում, որը շրջապատված էր 3 մետրանոց երկար բետոնե պատով: 

-Վաղը ես ձեր հարցերը կլուծեմ,- գոռաց նա պատանդների վրա իր պատուհանի բակից,- հենց 

վաղն էլ ծննդյանս տարեդարձն է և ես ձեզ մի լավ կտանջեմ։ Դա կլինի լավագույն նվերն ինձ 

համար:  

Մոնգը հեռացավ։ 

-Ի՞նչ անել, սերժանտ Գրիզլին հուսահատ նստեց ձյան վրա,- մենք մեռած ենք: 

-Առանց լարվելու սերժա՛նտ, -ժպտաց Բուսլյան, -ես գիտեմ, թե ինչպես կարող ենք այստեղից 

դուրս գալ: 

Ի՞նչ էր մտածել  հետախույզը: 

 



15․ Անորսալի վրիժառուն 

Արի՛ ստուգենք նաև ռուսերենի իմացությունդ։ 

Մի անգամ հետախույզ Բուսլյային զանգահարեց իր ուսուցչուհին և խնդրեց գալ իր հարազատ 

դպրոց, որպիսի վերջինս իրեն օգնի գլուխ հանել մի գործից: Բուսլյան, իհարկե, համաձայնվեց, և 

արդեն մեկ ժամից իր սիրելի դասարանում էր, որտեղ նրան սպասում էր իր ուսուցչուհին։ 

- Հասկանո՞ւմ ես, -սկսեց նա պատմել, - մեր դպրոցում ինչ-որ խուլիգան է հայտնվել, նա 

ուսուցիչների աթոռների վրա  ամրակներ է դնում, սոսինձ է քսում գրատախտակի վրա ու 

էլի բազմաթիվ անշնորհքություններ: Ընդ որում միշտ նամակ է թողնում, որի վրա գրված է` 

անորսալի վրիժառու Կոստյա: Ահա՛, տեսե՛ք - ուսուցչուհին մեկնեց Բուսլյային թուղթը: 

Մենք ստուգեցինք Կոստյա անունով բոլոր աշակերտներին, բայց փաստ է, որ նրանցից ոչ 

ոք մեղավոր չէ: Ու հիմա չեմ հասկանում, թե ինչ կարելի է անել:  

- -Մի անհանգստացեք,- ասաց Բուսլյան, -ես  կարող եմ նրան գտնել: Իսկ սկզբի համար 

առաջարկում եմ ստուգել ոչ թե Կոսյա անունով տղաներին, այլ… 

- Ի՞նչ ի նկատի ուներ հետախույզը: 

 



16․ <<Ծովահենական>> չորահացեր 

Այս ամառ հին Կոշիկ գյուղի տարածքում հայտնվեց մի ծովահեն Բուրդալակի անունով: Ամեն 

երկուշաբթի նա կողոպտում էր գյուղի խանութներից մեկը, վերցնում չորահացերով պարկը և 

անհետանում խորը անտառում: Վերջիվերջո գյուղացիների համբերությունը սպառվեց և նրանք 

դիմեցին հետախույզ Բուսլյայի օգնությանը: Հետախույզը գյուղ հասավ հերթական կողոպուտից 

տասնհիգ րոպե հետո: Նա միանգամից սկսեց հետախուզումը և ծովահենի հետքերը բերեցին նրան 

գյուղի եզրին գտնվող մի հատվածի մոտ: Այստեղ Բուսլյան կանգ առավ և սկսեց մտածել, թե ո՞ր 

ճանապարհով կարող էր գնալ  ծովահենը և որտե՞ղ է նա թաքնվել:  

Մեկ օր անց փորձառու հետախույզը կարողացավ  գտնել, թե որտեղ է թաքնվել Բուրդալակին: 

Իսկ քեզ հաջողվե՞ց պարզել։  

 

Փնտրվում է 

Բուրդալակին 



17․ Փտած գործ 

<<Եղջյուրներ և սմբակներ>> ամսագրի  սիրահարները հավաքվել էին Խոշոր Սարեր քաղքում, 

այստեղ էին նաև աշխարհի ամենատարբեր երկրներից հրավիրված բազմաթիվ հյուրեր։ Ամեն ինչ 

հրաշալի էր, բայց գաղտնի գործակալները պարզեցին, որ միջոցառմանը  եկել էր մասնակցելու 

նաև այդ ամսագրի ամենամեծ <<թշնամիներից>> մեկը՝  <<Ոտք և սայլակ >> ամսագրի գլխավոր 

խմբագիր Պ․-ն, ով որոշել էր ամեն գնով խանգարել միջոցառման իրականացմանը։ Այդուհանդերձ 

կար մի մեծ խնդիր․ նրա մասին հայտնի էր միայն մեկ փաստ՝ այն, որ նա ընդհանրապես չգիտեր 

ռուսերեն, թվում էր, թե նրան գտնելը ծայրահեղ դժվար է լինելու, անգամ անհնար։ Եվ այդ 

պատճառոց գործը տվեցին Բուսլյային։ Նա շատ արագ կարողացավ պարզել, որ հանցագործը 

թաքնվում էր  կենտրոնական այգում, որտեղ երեք կասկածելի  տղամարդիկ էին նստած։ 

- Նրանցից մեկը հաստատ հանցագործ է,- մտածեց Բուսլյան,- և ես գիտեմ, թե ով։ 

Ո՞ւմ ի նկատի ուներ հետախույզը։ 

 

 

 



18․ Գողություն անբնակելի կղզում 

Մի անգամ հետախույզ Բուսլյային հատուկ առաջադրանքի շրջանակներում ուղարկեցին 

անբնակելի կղզի։ Սակայն շուտով պարզվեց, որ կղզում ապրում էին  վայրի ցեղերի 5 

ներկայացուցչիներ։ Բուսլյան շատ արագ ընկերացավ նրանց հետ և նրանցից յուրաքանչյուրի 

համար մի մականուն հորինեց՝ Երկուշաբթի, Երեքշաբթի, Չորեքշաբթի, Հինգշաբթի, Ուրբաթ։ 

Ամբողջ օրը վայրենիները օգնում էին հետախույզին տնային գործերում, և խնամում էին այգին, իսկ 

երեկոյան Բուսլյան նրանց հետաքրքիր պատմություններ էր պատմում իր կյանքից։ Այդպես 

անցավ մի քանի ամիս, և մի օր գիշերը Բուսլյան նկատեց, որ իր իրերից մեկը գողացել են։ Տնից 

դուրս գալով՝ նա ոտնահետքեր տեսավ։ Եվ հասկանալով, որ դա վայրենիներից մեկն էր, կանչեց 

նրանց՝ 

-Ձեզնից ո՞վ է վերցրել իմ իրը- բարկացաց ասաց նա։ Բայց բոլորը լուռ էին։ 

-Դե լավ, -ասաց Բուսլյան,- եթե դուք չեք ասում, ես ինքս կգտնեմ, թե ով է գողը։ 

Մի քանի րոպե ուշադիր նայելով նրանց՝ Բուսլյան ուրախ բղավեց․ 

-Ահա՛, բռնվեցի՛ր։ 

 

Երկուշաբթի 

Երեքշաբթի 

Չորեքշաբ

թի Հինգշաբթի 
Ուրբաթ 



19․ Հսկան պարկի մեջ 

Հետախույզ Բուսլյան գործերի բերումով ժամանել էր Ավստրալիա։ Ժամանումից անմիջապես 

հետո նա շտապեց մասնակցել  պարկի մեջ մտած կենգուրունուրերի վազքի մրցույթին։ Հայտնի 

հետախույզը նստած հիացմունքով հետևում էր մրցաշարին, երբ հանկարծ մի խոսակցություն լսեց։ 

Խոսում էին երկու անհանգիստ ոստիկաններ, որոնք ուշադիր զննում էին մարզիկներին, ովքեր 

մրցաշարի կանոնների համաձայն դիմակներ էին հագել։ Խոսակցությունը լսելով՝ Բուսլյան 

հասկացավ, որ մարզիկների մեջ թաքնվում է նաև  բանտից փախուստի դիմած՝ հայտնի 

հանցագործ Արջուկ Վիննին, ում ասում էին Հսկա Պուհ։ Ոստիկաններից փախչելով՝ հանցագործը 

մտել էր մարզիկների հանդերձասրահ, և արագ հագուստը փոխելով՝ դուրս էր եկել  մարզադաշտ և 

մտել կենգուրուի պարկի մեջ։ Ամբողջ խնդիրը նրանում էր, որ այժմ նա շատ նման էր մյուսներին։  

Սակայն հետախույզ Բուսլյայի համար անլուծելի խնդիրներ չկան, և ուշադիր նայելով 

մարզիկներին՝ նա անմիջապես կռահեց, թե ով է հանցագործը։ 

Ո՞վ էր քո կարծիքով։ 

 



20․ Թռչող ափսեի մեջ դրված պայթուցիկը 

Թռչող ափսեների թանգարանի մրցույթի բացմանը ժամանել էին քաղաքի  ամենահայտնի և 

հարգված մարդիկ և իհարկե հետախույզ Բուսլյան։  Ուղիղ 11։00-ին բացվեցին թանգարանի փայտե 

դռները և հյուրերը մտան՝ ուսումնասիրելու շքեղ սրահները։ Հանկարծ կենտրոնական սրահից 

ուժեղ  ձայն լսվեց, այնտեղից վազելով դուրս եկան հյուրերը, որոնք բղավում էին՝ <<Այստեղ 

պայթուցիկ սարք կա, փախե՛ք>>։ 

Բուսլյան արագ գնաց դեպի այդ սրահ, որտեղ իրոք թռչող ափսեներից մեկի մեջ նկատեցիկ 

պայթուցիկը, որն աշխատում էր ժամացույցով։ Ըստ  նախապես ամրագրված ժամի, արդեն 1 

րոպեից սարքը պայքելու էր։ Այդուհանդերձ, ուշադիր նայելով  պայթուցիկին, Բուսլյան ժպտաց և, 

մոտենալով վախից դողացող թանգարանի տնօրենին,  հանգիստ ձայնով ասաց․ 

- Կարող եք հանգիստ շարունակել միջոցառումը, այն չի պայքելու։ 

Ինչու՞ նա այդպես ասեց։ 

 

 



Պատասխաններ 

 

1.  Եթե հանենք կրկնվող <<րիկի>> բառերը, կկարողանանք նախադասություն 

կազմել և կարդալ, որ  գրված  է՝ <<Այսօր փախուստի օրն է>>։ 

2. Իրական կույր մարդուն տեսախցիկ հարկավոր չէ։ 

3. Հանցագործն ամենածայրից աջ կողմում կանգնածն է, կենտրոնում կանգնածի 

մազերի գույնը չի համապատասխանում, իսկ ձախ կողմում կանգնածի՝ 

տապատի վրայի նախշերը չեն համապատասխանում։ 

4. Բու-ի վանդակի տակ, քանի որ <<համբուրգեր>> բառի մեջ <<բու>> բառն է 

թաքնված։ 

5. Երկրորդ հարցին Տոլյան պետք է պատասխաներ <<այո>>, քանի որ եղբայր 

ունի, իսկ նա պատասխանեց <<ոչ>>։ Այստեղից էլ եզրակացնում ենք, որ 

առաջին հարցին ևս նա սուտ պատասխանեց և հենց ինքն է կատարել 

հանցագործությունը։ 

6. Գրիզլին պետք է շրջի նկարը և նայի հակառակ կողմից։ 

7. Քանի որ սկզբում գրված էր, որ դրսում անձրևում էր, նշանակում է 

հանցագործի հագուստը պետք է թաց լիներ։ Իսկ նկարում միայն մի մարդ կա, 

ում հագուստը թրջված է։ 

8. Ձախ կողմից երկրորդ զբոսաշրջիկն է ուրվականը, քանի որ նրա  ստվերը 

հակառակ կողմում է արտացոլվում։ 

9. Բուսլյան մի քանի անգամ վազեց ծառի շուրջ, իսկ շունը վազեց նրա հետևից՝ 

արդյունքում նրա վզկապն ամողջությամբ փաթաթվեց ծառին  և  շունն այլևս  

չէր կարող վնասել հետախույզին։ 

 

 



10.  

  

11.  Նկարից երևում է, որ երկրպագուներից մեկը, մտնելիս ավելի ցածրահասակ 

էր, քան դուրս գալիս, նշանակում է, նա բարձրակրուկները հագել է և դուրս 

եկել և հենց նա է հանցագործը։ 

12.  Ձիավորը։ 

13.  Ձախ կողմից ամենավերջում կանգնած տղամարդն է, մյուսների 

մատնահետքերը չէին կարող համապատասխանել, քանի որ մեկի ցուցամատի 

ծայրը չի երևում, իսկ մյուսի ձեռքին սպի կա։ 

14.  Հարկավոր է ձյունը հավաքել, բարձրանալ դրա վրա և դուրս գալ այդտեղից։ 

15. Նամակի մեջ  գրվածը կարելի է կարդալ ոչ միայն Կոստյա, այլն նաև Կատյա։ 

16. Վուրդալակին չորրորդ ճանապարհով էր գնացել։ 

 



17. Հանցագործը աջ կողմի ամենածայրում նստածն է, քանի որ թերթը թարս է 

բռնել, իսկ դա վկայում է այն մասին, որ նա ռուսերն չգիտի։ 

 

18. Հետքերին ուշադիր նայելով՝ կտեսնենք, որ հանցագործի աջ ոտքի բութ մատը 

չկա, նույնը կարելի է ասել նաև Երեքշաբթիի մասին, նշանակում է գողը նա է։ 

 

19. Մասնակիցներից երկուսի հագուստի վրա նույն թիվն է գրված, նշանակում է 

հանցագործը նրանցից մեկն է, և քանի որ Պուհը տղամարդ էր, իսկ մյուս  նույն 

թիվը կրողը կին է, նշանակում է հանցագործը 7 համարը կրող տղամարդն է։ 

 

20. Եթե ուշադիր նայես, կտեսնես, որ լարերը միացված չեն ժամացույցին, 

նշանակում է՝ այն չի պայթելու։ 

 

 


